
[bookmark: _GoBack]ISIGIDIMI SAMAXOSA, AUGUST 1, 1873.	7
INTLALO YASE JAPAN.
KWIPEPA lenyanga edluleyo sibe sinike imifane- kiso emibini, omnye ubonisa umpreste, omnye ubonisa inenekazi lase Japan nentombi yalo. Kweli ipepa sonibalisela ngentlalo yakona sitete ngezinto ezitile ezenziwayo kona. Sitabata ukuqala—
UMTSHATO.
Kwelo lizwe umtshato unokubako kubantu baludidi lunye kupela. Uti umntu opakamileyo ukuba umi yedwa kwisixeko esitile, aze unyana oza kufuna umfazi aye kumfuna kwenye indawo, kunokuba azeke kwindidi ezipantsi kwake. Kuba njalo nasentombini xa ifuna ukwenda. Abantu badla ngokutshata bese bancinane. Uti umfar.a akuyitanda intombi aye kuka isebe lomtana otile alibopelele emgubasini wakokwabo ntombi. Ukuba intombi ayimtandi iye iliyeke elosebe libune Iide lomele knlondawo, azeke umfana selesazi ukuba waliwe. Iti kodwa intombi ukuba imta- ndile iwaqabe amazinyo ayo abe mnyama; ibe ngokwenjenjalo ibonisa kumntu wonke ukuba iyafilishwa. Yakuba yenjenjalo baye abazali bayo nabesoka bahlanganisane, bamise indawo zom- tshato nosuku oyakubako ngalo. Umyeni emva koko uya atumele amabaso entombini, ize yona iwanikele kubazali bayo. Abazali baye babuye bawapindise ngamanye, bawape umyeni wentombi yabo. Iti ke ukubonisa ukuba namhla ipumile ebuntwaneni, ingena ebuntwini obukulu izitshise zonke into zayo zokudlala. Abazali baye bayipe ingubo yokutshata, nentwana eya kuzifuna endlwini yayo. Zonke ezo zinto zisiwa emzini wayo mhla ngomtshato, ziboniswe kubo bonke abeze kuwo. Emtshatweni kudla ngokubizwa umpreste ukuba aze kawutamsanqelisa. Kuye kwenziwe umtandazo, kuzeke kulunyekwe izibane zomtshato. Esomtshakazi silunyekwa kumlilo ose sibingele- Iweni, size esomyeni silunyekwe kweso mtshakazi. Umtshakazi unxiba ingubo ezimhlope zodwa, abe nesigubungelo esiti kwakugqitywa ukutshatwa sigcinwe ide ibe yimini yokufa kwake, sizeke senziwe ingubo yokuncwaba. Kutiwa lento isigqubutelo somtshato senziwa ingubo yokuncwaba, kungokuba mhla intombi yatshata isukuba isel’ ifile kubazali nasekayeni layo.
Isitembu asivunyelwa kwelo lizwe, noko zinga- swelekile zona inkohlakalo, kuba kungeko bantu bafezekileyo. Abafazi abatshatileyo bendidi ezi pakati bayawanceda amadoda abo kwimisebenzi ayipeteyo. Abe zipakamileyo indidi badume ngobuhle, nokubekeka nokufaneleka.
IZIVATO NOKUBONAKALA.
Uhlobo avata ngalo amanenekazi ase Japan sasi nibonisile emfanekisweni owawu kwipepa ledlule- yo inyanga. Abafazi bendidi ezingati zipantsi banxiba ingubo ende enokufinyezwa ngapambili. Amanenekazi anobuvuvana obuninzi bengutyana zangapezulu, ezicikiziweyo ukwenziwa. Ingubo zikoliswa ukwenziwa ngesilika ne koton. Amabala azo adla ngokuba ngwevu, mhlaumbi mnyama, mhlaumbi mfusa. Amadoda nabafazi nabantwana bonke banxiba izixatuta; bazibopelela elunyaweni ngomtya otambileyo. Kuti xa bangena endlwini bazitukulule ukwenzela ukuba inkuko zingonakali.
Into enkulu ewahlulayo amanenekazi ase Japan kwawezinye izizwe yile yokuba into eninzi yawo inamazinyo amnyama, kanjalo ayina mashiyi' Ezoke zimpau zokuba umntu wendile, mhlaumbi uyenda. Kuti kwelozwe endaweni yokunxiba umsesane ukubonisa ukuba wendile umntu azenze ukuba abe mbi, abe ukwenjenjalo eqondisa ukuba akanyeke bani. Akuba nazo ezompau ukululekile ukungena nokuba kupi na. Amankazana ase Japan mahle xa engekazoni ngoluhlobo. Amazinyo lawo enziwa mnyama ngabom ; aye amane ukuhlanzwa imihla yonke ngokuhlwa. Asizi uku
ba intombi za Maxosa zinga vuma na ukwenda, xa zaziyo ukuba amazinyo azo aya kwenjiwanjalo.
Kwelozwe yinto ekangelwe kunene ukulungisa inwele. Zidla ngokuvatiswa ngendlela ezininzi, ngentyatyambo nezipeliti, ukwenzela ukuze ebusuku zinga citeki amanenekazi alala emiqamelweni etambileyo. Abafazi base Japan bakolise ngokuba bafutshane. Inkoliso ingapantsi kwenyawo ezintlanu ngobvde. Inyawo nezandla zincinane. Ubuso bumboxo ngokutandekayo, ibala licacile amazwi abo atobekile kodwa amnandi. Imikwa yabo asikuko nokuba mihle, banelungelo nokuhlala apo batandayo. Amadoda akaba kangeleli pantsi, njengoko kunjalo E-China nokwamanye amazwe.
IZINDLU.
Inkolisa yezindlu zakona yakiwe ngemiti. Ziba nomgangato womhlaba pantsi. Ukupakama indlu iba zinyawo ezintatu, ibe ne veranda kuwo onke amacala. Amagumbi endlu ahlulwa-hlulwa nga mapepa anokushenxiswa kalula kwakutandwa. Onke amagumbi ayavulelana ne varanda. Emgangatweni kwandlalwa inkuko ezincinane azintie ezenziwe ngendiza ze reisi. Lulunye luba zinyawo ezitandatu. Aziko kakulu izindlu ezakiwe ngezitena namatye ngenxa yokubako futi kokuzamazama komhlaba. Ke ngako zakiwe ngemiti, into leyo ebanga ukuba xa kuko etshayo ibe nkulu ingozi. Ukutintela oko indonga zendlu zidla ngokuqatywa ngodakaoluxutywe nekalika. Izindlu zakiwe kakuhle kanye, kuba ama Japan ayakwazi kakulu ukucwela imiti.
UTUTU LWENKUNI.
Intlobo ngentlobo zemiti ziti ukuba zibasiwe zenze imitutu emaxabiso ahlukeneyo, kuba eminye inceda ekukuliseni imiti, eminye ekwenzeni into ezinje nge sepa. Ukuba abalimibebekuqonda ukucuma komhlaba ogalelwe ututu ngebengawuyeki ucitakale. Kulo ututu kuko lento yenza indiza zezityalo ezinje ngombona nengqolowa, utikengoko uncede kakulu. Asiyiyoleyo yodwainto encedwa lututu kumasimi alinyiweyo, noko iyiyona ndawo yenza ukuba ufunwe ngabalimi base Europe nase America. Kweli lizwe alusetyenziswa ututu, kodwake siqinisekile ukuba kungati xa intsimi ebikade ilinywa umbona ike yagalelwa Iona, kunye nomgquba, into enga velayo ingenza ukuba lusetyenziswe ngabaninzi.
INTENGO EZIZA KUBAKO.
E-Uitenhage nge Thursday ngo 7 ka August kuya kutengiswa inkomo ezi 400, nenqwelo. Intengo yoqala ngexa le 11, kumhlaba ekutiwa yi Honingklip, obungoka Mr Pieterson.
E-Humansdorp nge Saturday ngo 9 ka August kuya kuqeshiswa ngemihlaba ye Government emashumi mane anesitandatu. Koqalwa ngexa leshumi, wenzelwe lomsebenzi pambi kwe ofisi ye Mantyi.
Nge Thursday ngo 14 ka August kuya kutengiswa imihlaba emibini, igusha ezi 1140, inkomo ezi 86, ibokwe ezi 90, amahashe ama 29, impahla zokulima nezinye izinto. Intengo iyakuba kumhlaba ekutiwa yi Rocklands emantla ne Nciba ngase Queenstown.
E-Uitenhage nge Tuesday ngo 19 ka August kuya kuqeshiswa ngemihlaba ye Government eli- shumi elinesitatu ese Uitenhage. Koqalwa ngexa leshumi, wenzelwe lomsebenzi pambi kwe ofisi ye Mantyi yase Uitenhage.
Nge Monday ngomhla wokuqala ka September kuyakutengiswa umhlaba ekutiwa yi Rietfontein, igusha ezi 2,000, amahashe ama 20, inqwelo eyi- bokuva. Intengo iyakuba kulomhlaba utengiswayo E-Graaff Reinet.
INTENGO YEZINTO EMARKENI.
KWEYASE BINI.—Nge 100 lbs : umbona 6s. 6d., amazimba 7s. 6d., umgubo 15s., ihabile 6s., itapi- le 9s., inqolowa 10s. 3d., irasi 7s.; idada lilinye 2s. 3d., inkunku Is. 3d., iranisi 10s.; iflara yenkuni 40s.
KWEYASE QONCE.—Nge 100 lbs : umbona 5s. 6d., amazimba 6s. lld„ itapile 6s. 8d., ihabile 5s., irasi 5s. 9d., imbotyi 3s. 6d. umgubo wombona 7; inkuku Is. 5d.; iflara yenkuni 32s.
KWEYASE FORT BEAUFORT.—Nge 100 lbs: umbona 6s., amazimba 6s., umgubo 12s., ihabile 5s., itapile 6s.; iplanga ngenyawe ezilikulu 25s 6d.
KWEYASE QUEENSTOWN.—Nge 100 lbs: amazimba 5s. 9d., umbona 4s. 9d., irasi 7s., itapile 7s., irasi 8s., iplanga inye 6s.; iflara yenkuni 85s.
IZINTO NGEZINTO.
IZIKOLO ezise Lusutu kutiwa zinga 28, aba- ntwana abafundayo kozo bali 1769.
ABATEMBU NA MAMPONDO kutiwa abahlale- lene kakuhle. Kuyabelwana kakulu.
INCINIBA.—U-Mr Bowker uqalile ukufuya inciniba E-Berlin ngapaya kwase Qonce.
UMKOMBE OMNCINANE ongusitemele, wokunge- nisa nokukupa imikombe ecwebeni le Qonce, kutiwa ufikile.
UMCANCATO.—Imali eselitenjiswe ukubaiyaku- rolwa yokwaka umcancato wase Nxuba kwizibuko ekutiwa yi Trompetter izi £3,500.
ABAFUNDISI ABATSHA.—U-Rev. Mr Moir oza- kusebenza E-Lovedale nase Alice, no Rev. Mr McLeod oza E-Burnshill, bafikile apa E-Koloni.
IOUSHA EZIBUEEWE kukubalela kwelanga E- Hopetown kutiwa zifike kumawaka angamashumi asibozo, ngezi nyanga zilishumi elinesibini zidluleyo.
ABANTU ABANTSUNDU abakumashumi amatatu kuvakala ukuba basand’ ukuya kusebenza kule ndlela yenqwelo zomlilo isuka E-Bayi. Bona bebevela pesheya kwe Nciba.
U-MR J. M. ORPEN unyulwe ukuba abe yimantyi nesandla esimele Amangesi kwa Lebenya nakwa Zili E-Gatberg. Uyakuba ngomele Amangesi kwilizwe elipakati kuka Ngangelizwe ne Natal.
U-MR E. WEBB usand’ ukutengisa umhlaba wake ongase Dikeni kumahlulo we Victoria East. Uwutengise kumntu ontsundu ngamawaka omabini eponti (£2,000). Elinye iwaka lirolwe kwa oko, elinye liza kubehle lirolwe.
ONTSUNDU ODLIWEYO.—Kuko umfo ontsundu ekutiwe makahlaule £20, abuyisele ihashe elizuze ingozi ede yalibulala, liyifumana ngenxa yokuba lomntu ebengena mkokeli enqweleni yake xa iza kudlula inqwelana yamahashe kwizubuko le Fort Murray.
ABATSHONILEYO.—E-Natal kutshone omatiloshe ababini bomkombe oyi Iceland belinga ukuwela indawo etile. Lite ipenyane ebelisiya kubanceda, liqutywa ngabantu abantsundu nabamhlope lapenuka, batshona abantsundu ababini abe beliquba.
OTSHONE EDWANDLE.—Kute kuqwitela ulosand’ ukubako ngase Kapa, ulwandle lusilwa kakulu, umfazi otile wapikela ukuza ngapezulu emkombeni abekuwo, endaweni yokuhlala kwizindlu ezingapantsi, wazake waposwa emanzini kukuzamazama komkombe, watshona kwapela.
LOVED Ais MISSIONARY INSTITUTION.—Umse- benzi wale seshon uqalwe nge Thursday ngo 24 ka July, ngokuviwa kwabebeze kufuna ukwamkeLwa bevela kwindawo ngendawo. Kute kuba izindlu zokulala bezingekagqitywa ukulungiswa, bacelwa abendawo ezikufupi ukuba bake babuyele kwasemakaya enye iveki. Abaze kufuna ukungena bangapezulu kwamashumi amahlanu xa sesiquka na Mangesana.

